
Brahmaproktam Jambudvipe Shivakshetravarnanam

బ్రహ్మాప్రోక్తం    జమ్బూద్వీపే శివక్షేత్రవర్ణనమ్ 

కలిం ప్రాప్య  మహాదేవంయోఽర్చయిష్యతి సర్వదా ।
న తస్మాదధికో ధన్యః సత్యం సత్యం న సంశయః ॥ ౧౩౪॥
యావత్పుణ్యం కృతయుగే శివస్యాభ్యర్చనాద్భవేత్ ।
తతః శతగుణం పుణ్యం త్రేతాయాం  శివపూజనాత్ ॥ ౧౩౫॥
త్రేతాయాం  పూజనాచ్ఛమ్భోర్యావత్పుణ్యమవాప్యతే ।
తతోఽయుతగుణం పుణ్యం ద్వాపరే శివపూజనాత్ ॥ ౧౩౬॥
ద్వాపరే శివపూజాతోయావత్పుణ్యమవాప్యతే ।
తతః కోటిగుణం పుణ్యం కలౌ శఙ్కరపూజయ ॥ ౧౩౭॥
కలావపి మహాద్వీపో జమ్బూద్వీప ఇతి శ్రుతః  ।
తత్ర శఙ్కరమభ్యర్చ్య దుఃఖం నాప్నోతి మానవః ॥ ౧౩౮॥
శ్వేతద్వీపాదిషు శ్రద్ధాభక్త్యా   చ శివపూజయా ।
యత్పుణ్యం తచ్ఛతగుణం జమ్బూద్వీపే శివార్చనాత్ ॥ ౧౩౯॥
జమ్బూద్వీపే చ సన్త్యేవ శివక్షేత్రాణి  భూరిశః ।
తేషు శఙ్కరమారాధ్య లభ్యతే సుకృతం బహు ॥ ౧౪౦॥
జమ్బూద్వీపే శివక్షేత్రే కుమ్భఘోణాభిధం మహత్ ।
తస్మిన్ క్షేత్రే జన్మమాన్త్రాజ్జన్మ   న ప్రాప్యతే  పునః ॥ ౧౪౧॥
తత్ర శఙ్కరమభ్యర్చ్య యావత్పుణ్యమవాప్యతే ।
తతః శతగుణం పుణ్యం శివార్చాయాం చిదమ్బరే ॥ ౧౪౨॥
చిదమ్బరే శివార్చాతోయావత్పుణ్యమవాప్యతే ।
తతః శతగుణం పుణ్యం శ్రీమద్వృద్ధాచలేశ్వరే   ॥ ౧౪౩॥
వృద్ధాచలే  శివార్చాతోయావత్పుణ్యమవాప్యతే ।
తతః శతగుణం పుణ్యం శివార్చాతోఽనలేశ్వరే ॥ ౧౪౪॥
తతోఽప్యత్యుత్తమం క్షేత్రమరుణాచలనామకమ్  ।

తతోఽయుతగుణం పుణ్యం తత్ర శఙ్కరపూజయా ॥ ౧౪౫॥
తతోఽప్యత్త్యుత్తమం  క్షేత్రం  కాఞ్చీక్షేత్రం  శివాత్మకమ్ ।
తతోస్యుతగుణం పుణ్యం తత్ర శఙ్కరపూజయా ॥ ౧౪౬॥
తతో దక్షిణకైలాసః  శివప్రియకరో  వరః ।
తతోఽయుతగుణం పుణ్యం తత్ర శఙ్కరపూజయా ॥ ౧౪౭॥
తతః పుణ్యతరం క్షేత్రం  శ్రీశైలక్షేత్రముత్తమమ్    ।
తతోఽయుతగుణం పుణ్యం తత్ర శఙ్కరపూజయా ॥ ౧౪౮॥
తతః శ్రేష్ఠతరం   క్షేత్రం  కాశీక్షేత్రం  శివాత్మకమ్ ।
తతః కోటిగుణం పుణ్యం తత్ర శఙ్కరపూజయా ॥ ౧౪౯॥
తతః శ్రేష్ఠతరం   క్షేత్రం  శ్రీమదన్తర్గృహాభిధమ్   ।
తతః కోటిగుణం పుణ్యం ప్రాప్యం  శఙ్కరపూజయా ॥ ౧౫౦॥
తత్రాప్యత్యుత్తమం  క్షేత్రం  జ్ఞానవాపీతటం  వరమ్ ।
తతః కోటిగుణం పుణ్యం ప్రాప్యం  శఙ్కరపూజయా ॥ ౧౫౧॥
తత్రాప్యత్యుత్తమం  జ్ఞేయం  విలాసస్థానమైశ్వరమ్   ।
తతః కోటిగుణం పుణ్యం ప్రాప్యం  శఙ్కరపూజయా ॥ ౧౫౨॥
తత్రాప్యత్యుత్తమం  స్థానం  సర్వదేవస్తుతం సదా ।
శివాగారమితి జ్ఞేయం  తత్తు సర్వోత్తమోత్తమమ్ ॥ ౧౫౩॥
తత్ర సామ్బో మహాదేవః సర్వదేవోత్తమోత్తమః ।
సర్వవేదస్తుతో నిత్యం లిఙ్గాకారేణ  తిష్ఠతి  ॥ ౧౫౪॥
॥ ఇతి శివరహస్యాన్తర్గతే  బ్రహ్మాప్రోక్తం    జమ్బూద్వీపే శివక్షేత్రవర్ణనం   సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౫ । ౧౨౭-౧౫౪॥
- .. shrIshivarahasyam ugrAkhyaH saptamAMshaH . adhyAyaH 15 . 127-154 ..

Notes:

While delivering the Upadeśaఉపదేశ to Deva-sదేవాః, Brahmāబ్రహ్మా  tells them about the

merits of worshiping Śiva శివ especially during KaliYuga కలియుగ in comparison with

the other three Yuga-sయుగాః (Kṛta కృత, Tretā త్రేతా  and Dvāparaద్వాపర).

He further enumerates select Śivakśetra శివక్షేత్ర of KaliYuga కలియుగ that are manifest

in the Jambūdvīpa జమ్బూద్వీప, and the merits of worshiping Śiva శివ there.

These Śivakśetra శివక్షేత్ర include: Kumbhaghoṇam కుమ్భఘోణమ్ (Kumbhakoṇam

కుమ్భకోణమ్), Cidambaram చిదమ్బరమ్, Vṛddhācaleśvaram వృద్ధాచలేశ్వరమ్ ,

Aruṇācalam అరుణాచలమ్, Kāñcī కాఞ్చీ, Dakṣiṇa Kailāsa దక్షిణ కైలాస , Śrīśailam

శ్రీశైలమ్  , Kāśīకాశీ, Śrīmadantargṛham శ్రీమదన్తర్గృహమ్  , Jñānavāpitaṭamజ్ఞానవాపితటమ్ ,

Vilāsasthānamaiśvaram విలాసస్థానమైశ్వరమ్  , Śivāgāram శివాగారమ్.

